
Projekti për Decentralizimin dhe Përkrahjen e Komunave (DEMOS) mbështet 38 komuna 
të Republikës së Kosovës në arritjen e qeverisjes lokale më demokratike dhe menaxhimit 
më të mirë komunal. Projekti DEMOS gjithashtu mbështet Qeverinë e Kosovës në zhvillimin 
e politikave, të cilat janë më të favorshme për financim të bazuar në rregulla për komunat.

Projekti DEMOS aktualisht është në fazën e tretë (2022-2025) duke u mbështetur në 
sukseset e arritura që nga fillimi i projektit në vitin 2014. Projekti bashkëfinanohet nga 
Bashkimi Evropian në Kosovë, Zvicra, Suedia dhe Norvegjia dhe zbatohet nga Helvetas 
Swiss Intercooperation Kosovë.

Mbështjeta e DEMOS për komunat e Kosovës është në kuadër të Grantit të Performancës 
si njëri nga mjetet që garanton përkrahje për komunat me performancë të mirë.

Performanca komunale vlerësohet përmes Sistemit të Menaxhimit të Performancës 
Komunale (SMPK) të Ministrisë së Administrimit të Pushtetit Lokal (MAPL).

Me qëllim të rritjes së performancës në indikatorë të caktuar, DEMOS ofron edhe asistencë 
teknike për komunat. Një fokus i veçantë i projektit është edhe përkrahja për  qeverinë 
qendrore ku DEMOS është i fokusuar në ofrimin e asistencës në ndërtimin e politikave  për 
një kornizë më të favorshme për qeverisje të decentralizuar.

Sipas komponentës së parë të projektit, DEMOS III synon të hapë të dhënat për një 
shqyrtim më të gjerë publik mbi performancën komunale dhe të iniciojë auditime sociale 
për të monitoruar ndikimin e projekteve të Grantit të Performancës Komunale (GPK) 
tek qytetarët. Qëllimi i kësaj ndërhyrjeje është të përfshijë organizatat e shoqërisë civile 
dhe qytetarët në kryerjen e auditimeve sociale për të monitoruar projektet e Grantit të 
Performancës Komunale (GPK) të zbatuar nga komunat.

Për të zbutur rreziqet e besueshmërisë së fondeve të Grantit të Performancës, dhe 
njëkohësisht për të monitoruar ndikimin e projekteve tek qytetarët, DEMOS ka vendosur 
auditime sociale brenda Grantit të Performancës Komunale (në sistem). Auditimet sociale 
do të përfshijnë edhe monitorimin e performancës dhe procese te planifikimit të projekteve 
në nivel komunal. Projekti do të mbështes zhvillimin e mjeteve dhe metodologjive të 
kampionimit, duke përfshirë trajnime për të kryer me sukses auditime të tilla sociale. 
Auditimet Sociale të lartpërmendura do të financohen nga një pjesë e fondeve të Grantit 
të Performancës Komunale dhe do të zhvillohen nga organizata të shoqërisë civile. Për 
këtë, DEMOS do të jetë partner me OSHC-të kryesore.

DEMOS dhe qëllimi i projektit



BIRN Kosova është një organizatë e pavarur, joqeveritare, qëllimet e së cilës janë informimi 
i qytetarëve dhe kontributi në procesin e tranzicionit demokratik në vend, promovimi i 
llogaridhënies, sundimi i ligjit dhe reforma e politikave. BIRN Kosova në veçanti synon të 
shërbejë si mbikëqyrës i institucioneve publike, duke monitoruar punën e institucioneve 
qeverisëse dhe publike. Përveç kësaj, përmes prodhimit të debateve televizive cilësore dhe 
të paanshme dhe trajnimit të të rinjve mbi aftësitë argumentuese dhe debatuese, BIRN 
synon të promovojë dhe inkurajojë një kulturë të debatit në Kosovë. Vizioni i BIRN është të 
sigurojë pozicionin e saj si organizata kryesore e gazetarisë hulumtuese në Kosovë, duke 
adresuar nevojën për raportim objektiv, cilësor dhe të qëndrueshëm mbi sfidat e shumta 
të vendit. BIRN Kosova është angazhuar nga DEMOS për të bërë lehtësimin/fasilitimin e 
procesit të Auditimit Social në pesë projektet e përgjedhura në Drenas, Suharekë, Kaçanik, 
Han të Elezit dhe Viti.

BIRN

Në vitin 2022, ekipi i projektit DEMOS realizoi programin për rritjen e kapaciteteve tek një 
grup i aktivistëve të shoqërisë civile, për të rritur kapacitetet e tyre për të lehtësuar procesin 
e Autitimit Social në komunitet.

Si koncept i ri në Kosovë, Auditimi Social nisi të implementohet nga DEMOS dhe 
Organizata të Shoqërisë Civile në vitin 2022, ndërsa raportet e para të publikuara gjatë atij 
viti mundësuan ndryshime konkrete në projektet e audituara.

Në vazhdim të këtij programi, ekipi i BIRN i trajnuar nga DEMOS në mesin e vitit 2023 nisi 
realizimin e programit për krijimin e pesë ekipeve të Auditimit Social në pesë komuna të 
ndryshme. 

Kaçaniku është njëra nga komunat përfituese të këtij programi. Në muajin qershor, BIRN 
kontaktoi dhe përzgjodhi pjesëtarët e ekipit të Auditimit Social në Kaçanik. Ata pas 
trajnimit dyditor nisën procesin 7-mujor të Auditimit Social.

Konform metodologjisë së paracaktuar dhe rekomandimeve të BIRN, grupi i qytetarëve 
nga Kaçaniku themeluan ekipin e “Auditimit Social”. Bazuar në këtë metodologji, ekipi u 
angazhua për të analizuar dhe mbikëqyrur ndërtimi i objektit të zjarrfikësve në Kaçanik 
dhe analizimin e procesit të takimeve dhe konsultimeve publike në Kaçanik.

Ky raport paraqet të dhëna të grumbulluara nga ekipi në mes muajve korrik dhe nëntor 
2023. Projekti i audituar është “Ndërtimi i objektit të zjarrfikësëve në Kaçanik - Faza e 
parë”,  i financuar në kuadër të Grantit të Performancës Komunale.

Përmbledhja ekzekutive

Kush e financon Auditimin Social?

Puna në ekipet e Auditimit Social është punë vullnetare dhe nuk kërkon pagesë për 
anëtarët e grupit. Ekipet mund të kërkojnë mbështetje për mbulimin e shpenzimeve të 
udhëtimit apo vizitave nga donatorët e pavarur. 

Ekipi i Auditimit Social

Ekipet e Auditimit Social janë grupe të qytetarëve, të cilët mblidhen me qëllim që të 
angazhohen në rritjen e transparencës dhe llogaridhënies së institucioneve publike. 
Grupet vullnetare analizojnë procese me qëllim të ofrimit të rekomandimeve dhe 
përfshirjes më të madhe të qytetarëve në vendimmarrje.

Duke përdorur metodologjinë e paracaktuar, ekipi arriti në konstatimin se:

Ndërtimi i objektit të zjarrfikësve ishte i domosdoshëm për Komunën e Kaçanikut.

Ekipi nuk ka gjetur probleme në procedurat e prokurimit por ekipi ka konstatuar 
probleme në fazën e projektimit të objektit. 

Puna në objekt nisi me vonesë për shkak të moskoordinimit me banorët dhe 
kundërshtimeve të tyre për lokacionin.

Ekipi gjeti se planifikimi i objektit kishte edhe probleme të tjera. Hapësira ku janë të 
vendosura zyret me garazhet apo hapësirën ku do të parkohen kamionët e zjarrfikësve 
nuk janë në të njëjtin nivel.

Në projekt nuk ka qenë i planifikuar izolimi i bodrumit të objektit. Kjo është shtuar më 
pas në projekt. 

Hapësirat brenda objektit të zjarrfikësve  kanë mbetur të pashfytëzuara sidomos në 
pjesën mbi hapësirë mbi dhomat që janë të vendosura në garazhin e kamionëve.

Komuna është arsyetuar se lartësia e garazheve janë më të larta se sa pjesët ku janë 
zyrat dhe dhomat. 

Dhomat në të cilat pushojnë e flejnë zjarrfikësit, janë të vendosura në katin e dytë mirëpo 
në to nuk është vendosur trau për zbritje të shpejtë.

Dhomat në katin e dytë nuk kanë qasje për personat me aftësi të kufizuara  dhe objekti 
nuk është dizajnuar të jetë familjar për personat me aftësi të kufizuara.

Objekti është planifikuar vetëm me një hyrje dhe kamionët duhet të parkohen njëri pas 
tjetrit. 

Zjarrfikësit në Kaçanik i kanë gjashtë kamionë por objekti i ri i ndërtuar i ka vetëm tri 
hyrje/dyer përmes të cilave mundësohet hyrja dhe dalja e këtyre automjeteve. 

Si rrjedhojë për t’i nxjerrë kamionët duhet të largohen kamionët e parkuar. 

Oborri i objektit është i vogël që të mundësohet larja e kamionëve të zjarrfikësve.

Ekipi ka gjetur mosplanifikim  të mirë gjatë përcaktimit të pozicioneve me rastin e 
ndarjes së projektit në dy faza.

Në implementim ekipi ka gjetur se ka pasur moszbatim të rregullave të sigurisë dhe 
shëndetit në punë. 

Çka duhet të dijë një ekip i Auditimit Social?

Ekipet e Auditimit Social nuk nevojitet të jenë skajshmërisht profesionale. Ekipet kanë 
nevojë për vullnet dhe guxim qytetar si dhe rekomandohet të kenë njohuritë bazike në:

Funksionimin e komunës;

Qasjen në dokumente publike;

Procesin e konsultimit me publikun, sidomos gjatë planifikimit të buxhetit dhe 
investimeve në komunë;

Procesin e prokurimit publik;

•
•
•

•

Një fokus i veçantë i është kushtuar edhe transparencës dhe publicitetit të projektit në 
raport me qytetarët. Ekipi ka konstatuar se: 

Komuna e Kaçanikut nuk ka realizuar diskutim të veçantë publik për projektin.

Komuna e kishte publikuar kontratën e nënshkruar në mes komunës dhe kompanisë 
ndërtuese, mirëpo e njëjta nuk ishte e plotë. Në kontratën e publikuar në E-prokurim 
mungonin punët që ishin paraparë të realizoheshin si dhe çmimet për secilin pozicion. 

Komuna nuk i kishte publikuar në mënyrë proaktive dokumentet e tjera, raportet e 
mbikëqyrjes apo faturat e pagesave nuk janë publike në faqen e komunës.

Në faqen e komunës nuk ishte publik as projekti ekzekutiv i ndërtimit të objektit. Projekti 
ekzekutiv i objektit të zjarrfikësve i ishte ofruar ekipit të Auditimit Social pas dërgimit të 
kërkesave për qasje në dokumente publike.  

Në tabelën e shpalljes së projektit, Komuna e Kaçanikut nuk i kishte njoftuar qytetarët 
për emrin e mbikëqyrësit të projektit dhe kontaktet e tij. 

Në faqen e Komunës së Kaçanikut nuk ka një listë me emrat e zyrtarëve të komunës që 
janë të përfshirë në mbikëqyrjen e projekteve.

Përpos analizimit të planifikimit dhe implementimit të projektit, ekipi i Auditimit Social në 
Kaçanikut trajtoi edhe transparencën e Komunës në raport me qytetarët.
Ekipi konstatoi se:

Ky raport paraqet të dhëna të grumublluara nga intervistat, kërkesat për qasje në 
dokumente publike, vizitat në terren dhe bisedat me komunitetin. Në fillim të muajit maj, 
një ekip nga DEMOS dhe BIRN duke u bazuar në standarde të paracaktuara përzgjodhi 5 
projekte në 5 komuna të Kosovës, të cilat do të përfshiheshin në në procesin e Auditimit 
Social.

Granti i Performancës Komunale në vitin 2022 financoi 57 projekte në 15 komuna të vendit. 
Në nisje të vlerësimit, ekipi përjashtoi nga përzgjedhja 4 komuna pasi të njëjtat ishin 
përfshirë në vitin e kaluar në një projekt të ngjashëm të Auditimit Social. Në 11 komunat e 
tjera BIRN realizoi vizita në terren për të parë gjendjen dhe për kërkuar informacione për 
fazat në të cilat ndodheshin projektet. Pas pranimit të raportit nga terreni, ekipi i DEMOS 
dhe BIRN i vlerësoi projektet bazuar në këto kritere:

Komuna e Kaçanikut bën përpjekje serioze për të përfshirë qytetarët në takimet publike.

Platforma të shumta përdoren për t’i inkurajuar qytetarët të jenë pjesë e takimeve  dhe 
diskutimeve publike.

Në diskutimet publike dominojnë kërkesat infrastruktorure dhë në pjesën më të madhe 
ato paraqiten si kërkesa individuale.

Qytetarët kanë pak informacione për fatin e kërkesave të parashtruara në vitet e kaluara.

Dokumentimi i takimeve publike realizohet nëpërmjet procesverbaleve të shkurtra, të 
cilat nuk e paraqesin në tërësi përmbajtjen e takimit.

Gjatë menaxhimit të takimeve publike zyrtarët komunal nuk janë proaktiv për të 
provokuar debate dhe për të nxjerrë ide të reja nga komuniteti. 

Metodologjia

Kush e themelon ekipin e Auditimit Social?

Ekipet e Auditimit Social janë të pavarura nga institucionet dhe mund të themelohen 
nga përfaqësues të komunitetit por edhe grupe të tjera. Ekipet funksionojnë të pavarura 
nga qeverisja dhe nuk nevojitet miratim nga institucionet publike për themelimin e tyre.

Statusi i projektit (nëse është në përfundim, mbi 50% e punëve janë të përfunduara, 
apo është në fazën fillestare); 

Targetimi dhe ndikimi i lartë apo i ulët i projekteve për grupet e margjinalizuara si gratë, 
të rinjtë, të moshuarit, personat me aftësi të kufizuara dhe komunitetet joshumicë;

Natyra e projektit dhe fusha e ndikimit me prioritet në fushat e arsimit, shëndetësisë 
dhe ambientit; 

Vlera e grantit e alokuar për realizimin e projektit kapital.

Mbi bazën e këtyre kritereve u vendos që në komunën e Hanit të Elezit të auditohet 
projekti për ndërtimin e parkut “Isa Berisha”, në komunën e Drenasit projekti për ndërtimin 
e kolektorit për ujërat e zeza, në Kaçanik projekti për ndërtimin e objektit të zjarrfikësve, në 
Suharekë projekti për ndërtimin e shtegut të ecjes dhe ndërtimin e rrugës Mushtisht – Guri 
i Matozit dhe rrugës Topliqan – Gjinoc dhe në Komunën e Vitisë projekti për renovimin dhe 
zgjerimin e rrugës “Kongresi i Manastirit”. 

Pas përzgjedhjes së projekteve DEMOS dhe BIRN morën letra përkrahëse nga kryetarët e 
pesë komunave për nisjen e procesit të Auditimit Social për projektin. Për këtë raporti ekipi 
i themeluar i Auditimit Social përdori disa teknika për të grumbulluar të dhënat.

Ekipi u angazhua për të kërkuar online të dhënat publike të komunës, hartoi një listë 
me mbi 50 pyetje për projektin dhe kërkoi informacione nga komuna, dërgoi kërkesa 
për qasje në dokumente publike dhe analizoi dokumentet e pranuara nga Komuna. Për 
të dokumentuar gjetjet, ekipi realizoi vizita në terren dhe zhvilloi takime me zyrtarët e 
Komunës së Kaçanikut.

Kush e themeloi grupin e Auditimit Social në Kaçanik?

Konform një metodologjie të përcaktuar, BIRN hartoi një listë me përfaqësues 
dhe profesione të cilat duhet të ftoheshin në ekipet e Auditimit Social. Në kriteret 
e përzgjedhjes u përcaktua se grupi synonte të përfshinte gratë dhe kategoritë e 
margjinalizuara. Synohej që grupi të kishte laramani të profesioneve dhe moshave.

BIRN dorëzoi te DEMOS listën tentative me profesionet. Pas koordinimit, BIRN kontaktoi 
me qytetarët e Kaçanikut për të siguruar që kategoritë e përcaktuara të përfshiheshin 
në ekip.

10



Të dhënat në raport janë grumbulluar nga 16 anëtarët e ekipit të Auditimit Social dhe 
raporti është hartuar me ndihmën dhe mbështetjen e BIRN. Raporti është bërë publik pas 
adresimit të komenteve të pranuara nga Komuna e Kaçanikut. 

Kush janë anëtarët e ekipit të Auditimit Social?

Anëtarët e ekipeve të Auditimit Social janë pjesëtarë të komunitetit, të cilët nuk janë 
në konflikt të interesit me projektin. Në ekipe nuk mund të jenë zyrtarët e institucionit 
të lidhur direkt me projektin dhe me procesin e mbikëqyrjes zyrtare të projektit. 

Harta e punëve

Qershor 2023

•
•
•
•

Trajnimi dyditor për Auditim Social
Krijimi i grupit në platformën e komunikimit Viber
Nënshkrimi i Memorandimit të Mirëkuptimit me Komunën e Kaçanikut
Vizitat e ekipit Auditimi Social në terren 
Hartimi i kërkesave për qasje në dokumentet publike 
Caktimi i personave brenda ekipit për dërgimin e kërkesave në Komunë
Kontrollimi i materialeve të qasshme në platformat e hapura

Korrik 2023

•
•
•
•
•
•
•

Dërgimi i kërkesave për qasje në dokumente publike
Takime të grupit dhe analizimi i dokumenteve
Analizimi i materialeve nga konsultimet publike 
Takimi i ekipit për analizimin e procesverbaleve të konsultimeve publike
Diskutimi me grupin për dokumentet e projektit që janë siguruar online
Ridërgimi i kërkesave për qasje në dokumente publike në komunë

Gusht 2023

•
•
•
•
•
•

Ridërgimi i kërkesave për qasje në dokumente publike
Pranimi i dokumenteve nga Komuna
Takimi me menaxherët e projektit 
Takimi me drejtorin e Shërbimeve Publike 
Vizita e ekipit në terren
Diskutimi dhe analizimi i dokumenteve të pranuara nga Komuna

Shtator 2023

•
•
•
•
•
•

Vizita në terren e grupit të Auditimit Social 
Takimi i grupit të Auditimit Social për evidentimin e gjetjeve
Evidentimi i gjetjeve nga ekipi i Auditimit Social
Ndarja e detyrave për ekipin në draftimin e raportit 
Vendosja e strukturës dhe përcaktimi i pikave të shkrimit të raportit
Përcaktimi i detyrave për shkrimin e raportit

Tetor 2023

•
•
•
•
•
•

Takim i grupit të Auditimit Social për shkrimin e raportit 
Draftimi i raportit mbi gjetjet dhe rekomandimet e raportit të Auditimit Social
Redaktimi i raportit 
Adresimi i komenteve dhe sugjerimeve 

Nëntor 2023

•
•
•
•

Dërgimi i raportit për validim në komunë
Prezantimi i raportit para zyrtarëve të komunës
Realizimi i fushatës mediale për promovimin e raportit 

Dhjetor 2023

•
•
•



Ambienti në të cilin zhvillohet procesi i Auditimit Social 

Kaçaniku është njëra nga komunat e vogla të Kosovës, e cila ka 33,409 banorë. Kaçaniku 
në vitin 2023 kishte një buxhet prej 9,193,167 euro. Të dhënat tregojnë se ndihma nga 
projekti i Grantit të Performancës Komunale ishte me ndikim të lartë në komunitet.

Zjarrfikësit e Kaçanikut operojnë në një objekt të vjetër dhe të papërshtatshëm për 
punën e tyre. Si rrjedhojë, Komuna e Kaçanikut vendosi të investojë paratë e Grantit të 
Performancës Komunale në projektin e ndërtimit të “Objektit të zjarrfikësve në Kaçanik”.

Komuna e Kaçanikut është në mesin e komunave me më së shumti hapësira malore dhe 
objekti i ri i cili është duke u ndërtuar në dalje të qytetit e bën më të shpejtë kohën e reagimit 
në rast të zjarrit në malet e Kaçanikut. 

Projekti i cili është financuar nga Granti i Performancës Komunale, “Ndërtimi i objektit 
të zjarrfikësve”, ka vlerën e kontratës 239,996 euro. Kontrata për këtë projekt është 
nënshkruar më 4 korrik 2022 me kompaninë “NPN EUROING” SHPK.

Projekti “Ndërtimi i objektit të zjarrfikësve” është hartuar nga një kompani e kontraktuar 
nga Komuna e Kaçanikut, derisa menaxher i projektit me vendim të kryetarit për fazën e 
parë ishte caktuar Ilir Koraqi ndërsa për fazën e dytë Valmir Krasniqi. 

Ekipi i Auditimit Social vlerëson se Kaçaniku ka pasur nevojë për objektin e zjarrfikësve.

Gjetjet kryesore

Gjatë procesit të Auditimit Social në Kaçanik, ekipi trajtoi një varg të temave, të cilat u 
zbuluan gjatë analizimit të dokumenteve dhe vizitave në terren. Ekipi konstatoi që në 
fazën e planifikimit të projektit kishte probleme. Po ashtu, probleme u konstatuan edhe 
gjatë implementimit të projektit. 

Granti i performancës komunale

Granti i Performancës Komunale është një fond i cili u ndahet komunave që kanë 
qeverisur mirë. Në vitin 2022, nga ky grant kanë përfituar 14 komuna për shkak të 
qeverisjes së mirë. Granti financohet nga BE, Qeveria e Zvicrës, Suedisë dhe Norvegjisë. 
Në vitin 2022, komunat kanë përfituar rreth 8 milionë euro nga nga Granti i Performancës 
Komunale. Projekti menaxhohet nga Helvetas Swiss Intercooperation Kosovo.

Çka ndikon Auditimi Social?

Auditimi Social në Komunën e Kaçanikut ndikoi në ofrimin e rekomandimeve konkrete 
për përmirësimin e cilësisë së punimeve në objekt.

Sfida u evidentuan edhe në procesin e konsultimit të komunitetit dhe përfshirjes së 
qytetarëve në procesin e vendimmarrjes. Gjetjet janë grupuar në katër kapituj:

Gjetjet në procesin e konsultimeve me qytetarët 

Gjetjet në procesin e planifikimit

Gjetjet në fazën e kontraktimit 

Gjetjet në implementimin e kontratës

•
•
•
•

Kaçaniku ka 33,409 banorë. Komuna e Kaçanikut brenda vitit konsulton qytetarët duke 
përdorur teknika të ndryshme, përfshirë takimet direkte me qytetarët dhe konsultimet 
formale publike. Në analizimin fillestar është konstatuar se Komuna ka mbajtur takime 
dhe konsultime publike dhe materialet i ka publikuar në faqen zyrtare. 

Ekipi i Auditimit Social ka analizuar procesverbalet e konsultimeve publike të viteve, 2021 
dhe 2022. Grupi ka konstatuar se në debatet publike që për qëllim kanë pjesëmarrjen e 
qytetarëve dhe parashtrimin e kërkesave të tyre në mënyrë që të përfshihen në planifikim 
buxhetor, pjesëmarrja e qyetarëve është e dobët apo e vogël në numër.

Gjatë analizimit të dokumenteve është vërejtur se gjatë debateve publike shumica e 
pjesëmarrësve kanë qenë burra dhe kërkesat e tyra zakonisht kanë të bëjnë me probleme 
infrastrukturore, ndriçim e ujë të pijshëm.

Kryetari i Komunës së Kaçanikut ka një avancim në organizimin e debateve publike, duke 
i thirrur të gjitha grupet e interesit që punojnë dhe veprojnë në Kaçanik. Ai ka thirrur debat 
publik veçantë me të rinjtë, OJQ-të që përfaqësojnë interesat e të rinjve, studentët, klubet 
sportive e përfaqësuesit e Handikos-it. 

Nga analiza e procesverbaleve por edhe në diskutimet me përfaqësuesit e organizatës 
Handikos, grupi ka konstatuar se Komuna e Kaçanikut i përfshinë personat me aftësi të 
kufizuara në diskutimet publike dhe siguron hapësira që mundësojnë pjesëmarrjen e tyre. 

Gjatë analizimit të materialeve, grupi ka konstatuar se komuna nuk e ka paraqitur të gjithë 
përmbajtjen e takimeve në procesverbale. Disa prej anëtarëve të ekipit të Auditimit Social 
që kishin marrë pjesë në këtë diskutim publik, kujtojnë se qytetari kishte folur gjatë për 
kërkesën e tyre. 

Një element tjetër që grupi e ka evidentuar gjatë diskutimeve publike është individualizimi i 
kërkesave. Në procesverbalet e analizuara grupi ka konstatuar se kërkesat që shpesheherë 
janë grupore i atribuohen vetëm një qytetari dhe kjo tregon humbje të legjitimitetit të 
kërkesës.

Në takimet në të cilat janë analizuar konsultimet publike janë evidentuar disa sfida të cilat 
do të duhej të adresoheshin në të ardhmen. Grupi ka arritur në përfundim se zyrtarët e 
komunës që e organizojnë dhe i mbajnë konsultimet publike, në nisjen e takimeve nuk 
ofrojnë informacione të mjaftueshme se çka ka ndodhur me kërkesat e tyre që janë 
parashtruar në vitin paraprak. Në mungesë të këtij informacioni kërkesat ripërsëriten ose 
nuk parashtrohen fare duke ndikuar kështu në uljen e besimit në proces.

Kapitulli I - Gjetjet në procesin e konsultimeve me qytetarët

Dokumentimi i mangët në procesverbale

Individualizimi i kërkesave grupore



Ekipi i Auditimit Social ka ardhur në përfundim se moderatorët e takimeve të diskutimeve 
publike nuk arrijnë të provokojnë debate dhe të shtrojnë pyetje për komunitetin në lidhje 
me nevojat e tyre. Nga analizimi i procesverbaleve është konstatuar se moderatorët 
shnëdrrohen në dëgjues të kërkesave të qytetarëve mirëpo nuk parashtrojnë pyetje apo 
nuk bëjnë diskutim që do të siguronte që komuniteti të shtronte kërkesat.

Ekipi ka analizuar edhe diskutimin e projektit me komunitetin. Në grupin e Auditimit 
Social përfaqësuesit e fshatit Kovaqec në të cilin është ndërtuar objekti, kanë treguar se 
e kanë kundërshtuar ndërtimin në atë vend, duke pretenduar se ka varreza të të parëve 
të tyre. Ndërsa arsyetimi i Komunës së Kaçanikut për ndërtimin në atë vend ishte se aty 
afër gjenden edhe kompania e pastrimit dhe po tentojnë ta bëjnë një zonë të kompanive 
komunale. 

Ekipi ka trajtuar edhe nëse dokumentet rreth projektit ishin publie dhe të qasshme lehtë 
për qytetarët. Në publicitetin e materialeve të projektit, ekipi ka konstatuar se në faqen e 
Komunës janë disa materiale të publikuara rreth këtij projekti por mugojnë disa materiale 
të rëndësishme. Është gjetur se është publikuar kontrata e nënshkruar në mes Komunës 
dhe kompanisë ndërtuese, mirëpo e njëjta nuk ishte e plotë. Në kontratën e publikuar në 
E-prokurim mungonin punët që ishin paraparë të realizoheshin si dhe çmimet për secilin 
pozicion. Ky dokument i rëndësishëm më pas u bë i qasshëm për ekipin pas dërgimit të 
kërkesave për qasje në dokumente publike.

Ekipi po ashtu konstatoi se Komuna e Kaçanikut nuk i kishte publikuar në mënyrë proaktive 
dokumentet e tjera, raportet e mbikëqyrjes apo faturat e pagesave, të cilat nuk janë publike 
në faqen e Komunës. Edhe këto materiale ekipi i siguroi përmes kërkesave për qasje në 
dokumente publike.

Ekipi ka konstatuar se moderatorët duhet të jenë proaktiv dhe të provokojnë komunitetin 
nëse iu nevojiten investime të caktuara.

Performanca e ulët e moderatorëve

Diskutimi i projektit me komunitetin 

Publiciteti i dokumenteve të projektit 

Roli i moderatorëve në diskutimet publike

Roli i moderatorëve në diskutimet publike duhet të jetë më proaktiv. Moderatorët 
duhet të nxisin përfshirjen e qytetarëve në diskutime për projektet komunale dhe për 
buxhetin. Ata duhet të provokojnë debat dhe të nxjerrin ide e propozime nga qytetarët 
pjesëmarrës. 

Ekipi trajtoi edhe elemente të tjera të llogaridhënies. Një element të rëndësishëm që ekipi 
e konstatoi është fakti se qytetarët e zonës nuk kishin njohuri se kush ishte mbikëqyrësi 
i projektit. Mbikëqyrësi është një zyrtar i rëndësishëm tek i cili mund të raportohet çdo 
problem dhe parregullsi në projekte të caktuara. Ekipi konstatoi se në tabelën e shpalljes 
së projektit, Komuna e Kaçanikut nuk i kishte njoftuar qytetarët për emrin e mbikqyrësit të 
projektit dhe kontaktet e tij. 

Po ashtu, ekipi gjeti se në faqen zyrtare të Komunës së Kaçanikut nuk ka një listë me emrat 
e zyrtarëve që janë të përfshirë në mbikëqyrjen e projekteve. Pas kërkesës për qasje në 
dokumente publike, ekipi arriti të gjente emrin e mbikëqyrësit të kontratës dhe diskutimet 
me të ndihmuan ekipin për të kuptuar më drejtë dhe më qartë procesin e implementimit 
të projektit. 

Mbikëqyrësi i kontratës

Mbikëqyrësi i kontratës është një person apo kompani e angazhuar nga komuna. 
Ai është përgjegjës për të mbikëqyrur secilën fazë të implementimit të kontratës. 
Mbikëqyrësi harton raporte për secilën fazë.

17



Ekipi i Auditimit Social ka analizuar mënyrën e projektimit të projektit “Ndërtimi të objektit 
të zjarrfikësve në Kaçanik” dhe ka kontrolluar nëse projektimi është kryer për t’i përmbushur 
nevojat e qytetarëve. Projekti është projektuar nga kompania private e kontraktuar nga 
Komuna pasi komuna nuk ka ekip për hartimin e tij. Si rrjedhojë, edhe analizimi i projektit 
nga zyrtarët e komunës nuk ka mundur të bëhet në detaje. Ekipi ka gjetur se komuna nuk 
ka realizuar një debat apo prezantim të projektit para komunitetit dhe ekspertëve në 
mënyrë që të merreshin komentet për gabime të mundshme në projektim. Në mungesë të 
diskutimit dhe kritikës konstruktive, ekipi ka konstatuar se disa defekte në projektim kanë 
krijuar probleme në implementimin e projektit në terren. Po ashtu, ekipi në fillim ka gjetur 
se me projekt nuk ka qenë i paraparë izolimi i bodrumit e i cili është bërë me vonë.

Çështja e parë që u trajtua nga ekipi ishte përshtatja e projektit për personat me aftësi 
të kufizuara. Grupi konstatoi se projektuesi nuk është kujdesur që të garantojë qasje për 
personat me aftësi të kufizuara.

Objekti ka dy kate e gjithashtu edhe bodrumin por nuk ka lift. Komuna u arsyetua se nuk ka 
shumë kate objekti për të pasur lift. Ekipi ka vlerësuar se mungesa e liftit do të shkaktojë 
problem edhe për zjarrfikësit e lënduar gjatë punës, të cilët do të duhet të dalin në punë 
apo të vizitojnë objektin për punë administrative.

Për të parë nëse gjatë projektimit të ndërtimit të objektit të zjarrfikësve në Kaçanik 
komuna ka pasur performancë të mirë, ekipi i Auditimit Social ka analizuar dokumentet e 
projektimit dhe efektet të cilat i ka pasur cilësia e projektimit në implementimin e punës 
në terren. Ekipi ka gjetur se projektimi jo i duhur i disa çështjeve ka sfiduar mbarëvajtjen e 
projektit dhe ka krijuar nevojë për ndryshim të projektit gjatë rrugës.

Mungesa e kapaciteteve projektuese në Komunën
e Kaçanikut

Mungesa e projektimit të qasjes për personat me aftësi
të kufizuar 

Kapitulli II - Gjetjet në procesin e planifikimit

Investimet e Komunës së Kaçanikut në objektin e zjarrfikësve janë ndarë në dy faza. Në 
fazën e parë ka qenë ndërtimi i vrazhdë i objektit ndërsa në fazën e dytë ishte paraparë 
finalizimi i tij. Grupi nuk është njoftuar nga komuna se ka marrë masa për kompaninë, e 
cila gjatë fazës së parë nuk e ka paraparë izolimin e bodrumit të objektit. 

Objekti ishte vendosur në një zonë të fshatit Kovaqec ku është e vendosur edhe kompania 
e pastrimit. Ekipi ka vërejtur se objekti ka hapësirë të ngushtë, e cila e pamundëson të 
ketë hyrje dhe dalje në të dy anët e objektit por ka vetëm 3 dyer hyrëse për 6 makineritë që 
posedojnë zjarrfikësit e Kaçanikut. 

Objekti dhe funksionimi i tij 

Ekipi vlerëson se kur kemi të bëjmë me objekte të karakterit publik dhe ka vlerë investive të 
lartë, është mirë të ketë konkurse projektuese. Në këtë rast pasi që komuna ka kontraktuar 
një zyrë projektuese, ka qenë mirë që të formojnë një komision nga ekspertë të fushës pasi 
që në shumicën e rasteve projektet kanë probleme në funksionalitetin e tyre.

Lokacioni në të cilin është ndërtuar objekti i zjarrfikësve ka përparësi për shkak të ndërlidhjes 
me magjistralen M2 dhe rrugët që lidhin fshatrat e Kaçanikut. Po ashtu, ka përparësi të 
mirë për furnizim me ujë, në ujësjellës dhe në lumin Lepenc.

Mangësia kryesore e gjetur nga ekipi i Auditimit Social në objektin e zjarrfikësve është 
disniveli në mes të objektit, në vendin në të cilin ndahet në hapësira e administratës me 
garazhet e kamionëve të zjarrfikësve. Në këtë hapsirë ekipi ka konstatuar se disnivelet apo 
shkallët në zona ku njerëzit janë të prirur të vrapojnë nuk janë të rekomandueshme.

Gjithashtu ekipi ka konstatuar se në objektin e zjarrfikësve nuk ka një tub, i cili u mundëson 
zjarrfikësve të zbresin nga kati i sipërm në të cilin kanë dhomat e pushimit.

Gjatë analizimit të dokumenteve dhe vizitave në terren, ekipi ka gjetur se në planifikim 
kompania projektuese kishte harruar të parashihte izolimin e bodrumit. Po ashtu, është 
evidentuar se objekti ka hapësira të pashfrytëzuara ndërsa mungon një hapësirë e cila do 
t’i dedikohej ushtrimeve fizike të zjarrfikësve.

Analizë e objektit të ndërtuar

Komuna e Kaçanikut e ka hapur tenderin për ndërtimin e objektit të zjarrfikësve më 1 
qershor 2022. Në këtë fazë, grupi ka gjetur se procesi i kontraktimit ka shkuar pa probleme 
mirëpo sfidat janë hasur në planifikimin e tenderimit. Komuna ka vendosur që ndërtimin 
ta tenderojë në dy faza dhe hapja e dy tenderëve për një projekt ka krijuar probleme në 
implementim.

Tenderi ishte titulluar - faza e parë dhe ishte planifikuar vetëm ndërtimi i vrazhdë. Një 
prej problemeve të identifikuara nga ekipi ishte ndarja e këtij objektit në dy faza dhe në 
dy tenderë. Fillimisht, ekipi ka konstatuar se ndarja e projektit në dy pjesë ishte bërë në 
mënyrë ad-hoc dhe pa një analizë paraprake. Në tenderin e parë janë vendosur edhe 
pozicione të cilat duhet të realizohen në fazën e dytë. Menaxheri i kontratës është arsyetuar 
se kërkesa për ndarjen e projektit të dy pjesë ishte bërë në afat shumë të shkurtër që ia 
kishte pamundësuar atij një analizë më të saktë. Zyrtarët e komunës kanë thënë se ndarja 
e projektit në dy pjesë është bërë për shkak të mungesës së fondeve.

Në tenderin e parë, në të cilin ishte planifikuar vetëm ndërtimi i pjesës së vrazhdë, Komuna e 
Kaçanikut kishte pranuar pesë oferta. Kompania “NPN Euroing” SHPK ishte rekomanduar 
për kontratë, pasi kishte ofertuar me vlerë 239,996 euro. Ishte edhe një ofertë më e lirë, 
konsorciumi “Hidroing2sh” & Triangle” që kishin ofertuar 233,553 euro për këtë projekti, 
por e njëjta ishte eliminuar nga gara me arsyetimin se “nuk ka ofruar dëshmi valide për 
sigurimin e tenderit, respektivisht nuk ka dorëzuar sigurimin e tenderit”.

Sfidat e ndarjes së projektit në dy tenderë

Eliminimi i ofertës më të lirë 

Kapitulli III - Gjetjet në fazën e kontraktimit

Kapitulli IV - Gjetjet në implementimin e kontratës

Faza më e rëndësishme e implementimit të punëve në një kontratë investive është 
menaxhimi i projektit. Ekipi i Auditimit Social ka analizuar nëse punët janë kryer sipas 
kontratës dhe afateve të përcaktuara.

Bazuar në planin për menaxhimin e kontratës, projekti ka filluar më 04.08.2022, ndërsa 
ishte planifikuar të përfundonte për 60 ditë pune.

21

Menjëherë pas fillimit të punimeve, punëkryesi ishte detyruar t’i ndalë punimet për shkak 
se qytetarët kishin protestuar duke pretenduar se në lokacionin ku ishte planifikuar 
ndërtimi i këtij objekti ishin disa varreza. Punimet ishin ndërprerë më 11.08.2022. Pas 10 
ditëve, më 22.08.2022, kompania kishte rifilluar punimet pas dakordimit më banorët. 
Kompania ishte obliguar t’i ndërpres punimet edhe për shkak se kishte hasur në një kabëll 
të energjisë elektrike. Pas dislokimit të kabllit, punimet kishin rifilluar më 09.09.2022.

Një tjetër problem i evidentuar gjatë menaxhimit të kontratës ishte krijimi i disnivelit në 
mes garazhit në të cilin parkohen kamionët e zjarrfikësve dhe pjesës së objektit në të 
cilin janë të vendosura zyrat. Sipas menaxherit të kontratës, kjo ka ndodhur për faj të 
planifikimit. Ai ka treguar se nuk ishte planifikuar me kohë që në pjesën e zyrave duhet 
të bëhet nivelizimi dhe kjo ka bërë që të ketë një disnivel prej 10 centimetrave. 

Zvarritja e punimeve



Komisioni për pranimin teknik 

Komisioni për pranimin teknik është një ekip profesional i komunës, i cili në fund të 
projektit inspekton punimet dhe në bazë të raportit të këtij ekipi, punët pranohen dhe 
kryhen pagesat.

Gjatë realizimit të projektit, menaxheri kishte kërkuar edhe një kontratë të re (emergjente) 
për punë shtesë, siç lejohet me Ligjin e prokurimit. Në kërkesën e bërë nga Ilir Karaqi, 
menaxher i kontratës, thuhet se “me punë shtesë parashihet dislokimi i dy kabllove 
elektrike të tensionit të ulët dhe disa pozicione të tjera në objekt, pozicione të nevojshme 
për përfundimin e projektit”. Bazuar në kërkesën e menaxherit të projektit, Komuna e 
Kaçanikut e kishte nënshkruar kontratën në vlerë 23,672 euro me operatorin e njëjtë. 

Menaxheri i projektit kishte thënë se objekti ishte planifikuar pa izolim të bodrumit, i cili 
sipas tij është i domosdoshëm në mënyrë që të shmangen dëmtimet e mëvonshme. Ai ka 
thënë se me lejen e projektuesit është vendosur një pozicion i ri dhe janë izoluar themelet 
e këtij objekti.

Një element tjetër të rëndësishëm që e ka analizuar ekipi i Auditimit Social është siguria 
në punë. Gjatë vizitës së grupit tek objekti janë parë masat e sigurisë, objekti ka pasur 
tabelën informuase se aty ka punime. Të dhënat tregojnë se zona ka qenë e rrethuar e po 
ashtu ka pasur skele gjatë ndërtimit të objektit. Por, gjatë vizitës ekipi ka vërejtur se disa 
punëtorë kanë qenë duke punuar pa pajisje të punës, specifikisht pa helmeta.

Kontrata e nënshkruar më 04.08.2022 ishte planifikuar të finalizohej për 60 ditë pune. 
Punët ishin finalizuar vetëm në muajin prill të vitit 2023, apo 8 muaj prej kohës së 
nënshkrimit të kontratës. Komisioni për pranim të punëve ishte themeluar më 25.04.2023. 
Në ditën pasuese, më 26.04.2023, Komisioni kishte dalë në terren dhe e kishte hartuar 
vendimin për pranim të punëve, që sipas tyre ishin realizuar në përputhje me kontratën. 

Kontrata për punë shtesë

Siguria në punë

Ekipi ka gjetur se kontrata ishte ndryshuar pas fillimit të punimeve. Fillimisht është bërë një 
ndryshim i kontratës, duke u shtuar sasia e punëve që duhet të kryeheshin në disa pozicione 
dhe duke u ulur pozicione të tjera. Këto ndryshime që ishin bërë bazuar në kërkesën e datës 
22.12.2022 nuk e kishin ndryshuar vlerën e kontratës, që do të thotë nuk kishte nevoj për 
kontratë të re. Një prej ndryshimeve që ishte bërë në këtë kontratë është “Pompa Termike” 
që ishte vendosur në tender dhe për të njëjtën ishin pranuar oferta. Kompania që ishte 
kontraktuar kishte oferuar me vetëm 1,300 euro për pompë termike. Por, pas ndryshimit 
të kontratës që ishin bërë më propozim të menaxherit të kontratës, Ilir Karaqi, pompa 
termike ishte larguar tërësisht si pozicion. Në arystimin e menaxherit të kontratës është 
thënë se ndryshimi i kontratës është i nevojshëm si “rrjedhojë e mospërputhjes së projektit 
kryesor me paramasën”. Në një përgjigje të komunës është thënë se “këtu nuk ka të bëjë 
me pompën termike si pajisje, por me elementet përcjellëse të pompës termike (gypa), të 
cilat nuk mund të punoheshin pa pajisjet tjera të fazës së II-të”.

Ndryshimi i kontratës - largimi i pompës termike 

Ekipi i Auditimit Social në fund të projektit ka analizuar punën dhe ka arritur në disa 
përfundime. Komuna e Kaçanikut ka pasur vullnet dhe gatishmëri që të bashkëpunojë 
me ekipin dhe të adresojë çështjet e ngritura. Po ashtu, ekipi ka hartuar një listë me 
rekomandime për Komunën e Kaçanikut.

Përfundime/rekomandime 

Komuna para se të vendosë për projekte madhore duhet të realizojë takime me 
komunitetin për të sqaruar projektin.

Në projekte të natyrës infrastrukturore në të cilat do të vendosen ekipe profesionale, 
komuna duhet të përfshijë në planifikim edhe punonjësit. 

Për të realizuar një proces të mbikëqyrjes qytetare, komuna rekomandohet të publikojë 
më shumë dokumente rreth projekteve, duke përfshirë projektin dhe kontratën e plotë 
me operatorët ekonomikë.

Komuna rekomandohet që t’i publikojë edhe dokumentet e tjera të prodhuara gjatë 
mbikëqyrjes së projekteve, si raportet e mbikëqyrësit apo raportet e pranimit teknik.

Komuna rekomandohet që në tabelat e shpalljeve të vendosë emrin e mbikëqyrësit të 
kontratës apo adresën në të cilën qytetarët mund të dërgojnë informacione.

Komuna rekomandohet që në faqen e saj të publikojë një listë me personat e përfshirë 
në mbikëqyrjen e projekteve komunale.

Në procesin e takimeve dhe konsultimeve me qytetarët, Komuna rekomandohet të 
avancojë mënyrën e organizimit të takimeve. Të fokusohet që në nisje të ofrohen më 
shumë informacione se çka ka ndodhur me projektet e kërkuara në të kaluarën. 

Ekipi rekomandon që me programe të veçanta Komuna t’i trajnojë moderatorët e 
takimeve të konsultimeve publike që të zhvillojnë kapacitetet e tyre për provokim të 
debatit, nxitje të temave dhe nxjerrjen e propozimeve për projekte të reja në komunitet.

Komuna rekomandohet që të ndryshojë procesin e dokumentimit të takimeve publike. 
Procesverbalet dhe raportet nga këto takime duhet të jenë më të detajuara dhe më 
gjithëpërfshirëse.

Çka ndodh me rekomandimet? 

Rekomandimet e grupeve të Auditimit Social shërbejnë për përmirësimin e qeverisjes. 
Rekomandimet do të përdoren për përmirësim të projekteve të ardhshme dhe për 
përmirësimin e projektit aktual. 

Rekomandimet për përfshirjen qytetarëve:

•

•

•

•

•

•

•

•

•



Komuna rekomandohet që të nisë përdorimin e platformave online në mënyrë që të 
përfshijë sa më shumë qytetarë në takimet publike.

Në planifikimet e projekteve të mëdha komuna rekomandohet që të planifikojë 
realizimin e të gjitha punimeve e jo pjesërisht.

Komuna duhet të sigurohet që secili projekt të realizohet konform standardeve që 
hapësirat të jenë të përshtatura për personat me aftësi të kufizuara.

Komuna rekomandohet që të ketë konkurse publike për objekte me rëndësi të veçantë.
Projektet si ai i objektit të zjarrfikësve duhet të hartohen konform nevojave dhe të 
garantojnë që të jenë lehtë të përdorshme për ofrimin e shërbimeve të shpejta. 

Hapësirat në të cilat vendosen objektet e tilla duhet të ofrojnë qasje të lehtë dhe 
hapësira për operim. 

Planifikimi kohor i projektit duhet të jetë më i mirë, në mënyrë që të garantojë zbatim 
me kohë të projekteve.

Mbikëqyrja e procesit të punimeve duhet të jetë më aktive dhe të parandalojë mundësinë 
e shkatërrimit  apo dëmtimeve të ndryshme.

Mbikëqyrësit duhet të evidentojnë dëmtimet para fundit të projektit.

Mbikëqyrësit duhet të evidentojnë çdo rast kur kompania nuk i respekton rregullat e 
sigurisë dhe shëndetit në punë. 

Menaxheri i kontratës duhet të mbajë procesverbale pas secilës vizitë dhe takim me 
kontraktorin.

Ekipi i Auditimit Social ka diskutuar dhe ka arritur në përfundim se objekti i zjarrfikësve në 
Kaçanik ka nevojë për investime dhe ndërhyrje të reja. Andaj grupi i rekomandon komunës 
që:

Të vendosë një tub për zbritjen e zjarrfikësve nga kati i dytë i objektit.
 
Të ndërhyjë dhe të eliminojë shkallët e panevojshme brenda objektit. 

Të nis një proces të instalimiz të hidrantëve në zonat urbane.

•

•

•

•

•

•

•

•

•

•

•
•
•

Rekomandimet për procesin e planifikimit të projektit:

Rekomandimet për procesin mbikëqyrjes së projektit: 

Rekomandimet për investime të reja në projekt: 

Letra e kryetarit të Komunës së Kaçanikut

Transparenca, llogaridhënia dhe përkrahja e qytetarisë aktive në monitorimin e proceseve 
të përditshme të udhëheqjes komunale është dhe do të mbetet prioritet i qeverisjes në 
komunën tonë.

Mbështetja e DEMOS-it (Projekti për Decentralizim dhe Përkrahjen e komunave), përmes 
Grantit të Performancës, krahas aspektit financiar, për komunën tonë është vlerësuar si 
mekanizëm i rëndësishëm në ofrimin e asistencës në ndërtimin e politikave më të favorshme 
për qeverisje të decentralizuar.

Auditimi Social i projektit “Ndërtimi i Objektit për Zjarrfikës” krijoi mundësi shtesë për shoqërinë 
civile dhe qytetarët e angazhuar që të kontribojnë në shpalosjen e ideve, kreativitetit, rritjen 
e transparencës dhe llogaridhënies së institucioneve komunale për punën dhe investimin e 
taksave të qytetarëve në projekte të ndryshme infrastrukturore.

Komuna e Kaçanikut ka mirëpritur këtë format të ri të monitorimit dhe njëherit falënderon 
ekipin e Auditimit Social dhe ekipin e BIRN-it për projektin në fjalë si dhe do të mbështes çdo 
iniciativë të kësaj fushe më qëllim të ofrimit të hapësirës për shoqërinë civile në vlerësimin e 
projekteve dhe ndikimin e tyre tek përfituesi, që janë qytetarët e komunës sonë.

Me sinqeritet!

Besim Ilazi,
Kryetar i Komunës së Kaçanikut

Letra e ekipit të Auditimit Social në Komunën e Kaçanikut

Auditimi Social ishte një temë e re, që disa nga ne e kishim dëgjuar por nuk kishim më shumë 
informacione. Pas trainimit dy ditor nga BIRN dhe DEMOS, ne filluam të mësojmë se sa i 
rëndësishëm është dhe cilat janë përfitimet që vijnë nga procesi i Auditimit Social.

Gjatë këtij trainimi ne mësuam se Auditimi Social është i rëndësishëm për qytetarët për disa 
arsye: llogaridhënien e institucioneve; përmirësimin e shërbimeve publike; pjesëmarrjen e 
qytetarëve në procese të ndryshme vendimmarrëse, dhe ngritjen e ndërgjegjësimit publik.

Përmes këtij procesi, qytetarët e angazhuar mund të kontribuojnë në rritjen e transparencës 
dhe llogaridhënies së institucioneve duke shpërfaqur probleme e mangësi të ndryshme gjatë 
implementimi të projekteve por edhe duke dhënë rekomandime për t’i përmirësuar ato.

Ne mendojmë se Auditimi Social ka qenë shumë i nevojshëm për përmirësimin e jetës së 
komunitetit dhe urojmë që të vazhdojë edhe në të ardhmen si proces, duke ua mundësuar 
qytetarëve të ndikojnë dhe të përfshihen drejtpërdrejtë në projektet që realizohen në lagjet 
apo komunat e tyre.

Ekipi i Auditimit Social në Kaçanik

Profesioni/Funksioni

Gazetare/Studente e gazetarisë

Sekretar/Kryqi i Kuq

OJQ Gjethi

Arkitekt

Arsimtar

Administrator i fshatit Kovaçec (ku po ndërtohet objekti)

Gazetare

Roje pylli

Handikos/drejtoreshë

Studente

KVRL 

Studente

Inxhinier i Elektros

Student

Emri dhe mbiemri

Erlida Mulaku

Naim Hysa

Remzi Raka

Ylber Shehu

Xhelal Asllani

Qëndrim Vogliqi

Shiqeri Koraqi

Azem Koraçi

Sahide Brati

Alejdin Troni

Elmihane Malsiu

Aulona Bela

Shpat Bulica 

Flaka Krivanjeva

Atdhe Neziri

Besmir Troni

Nr

1

2

3

4

5

6

7

8

9

10

11

12

13

14

15

16




